
				এই পাতাটির মুদ্রণ সংশোধন করা প্রয়োজন। 
দ্বিতীয় পরিচ্ছেদ । «Gyo ol
ASA SSASAS SSAS SSAS SSAS SSAS T HS -- سینیہ کہتے۔ -اے- سے ۔ خي- ك - ياسيين كيني في جة سے ھ== آٹھ سے٭-سےپھا- پیات* سےہٹ-بےتقسیم
পৃথিবীর সকল বিষয়েই ফর্দ নজির অল্পাধিক অভিজ্ঞতা ছিল, ও বুদ্ধি খেলিত ; এই জন্য সৰ্ব্বসাধারণে ফর্দু নজিকে ওস্তাদ’ নামে অভিহিত করিয়াছিল । আমরাও এই আখ্যায়িকায় তাহাকে ওস্তাদ নামে অভিহিত করিব ।
এজরা সাহেবের শক্রতাসাধনে প্রবৃত্ত হইয়া, ওস্তাদ যেরূপ বিপন্ন ও মৰ্ম্মাহত হইয়াছিল, পূৰ্ব্বে কখনও সেরূপ হয় নাই। সে এই অপমানের প্রতিশোধ প্রদান করিবে, যেমন করিয়া হউক, এজরা সাহেবকে জব্দ করিবে, দীর্ঘকাল হইতে তাহার এইরূপ সংকল্প হইয়াছিল ; কিন্তু তাহার ন্যায় ব্যক্তির পক্ষে এজরা সাহেবের ন্যায় লক্ষপতির শক্র তাসাধন সহজ কথা নহে ; দীর্ঘকালেও সে কোন সুযোগ পাইল না। কিন্তু শয়তান যাহার সহায়, একদিন না একদিন সে পরের ক্ষতি করিবার সুযোগ লাভ করে ।
একদিন প্রভাতে বায়রামজি একখানি বয়েল গাড়ীতে চড়িয়া দূরস্থ শস্তক্ষেত্র পরিদর্শন করিয়া আসিবার সময়, গ্রামপ্রাস্তে একটি বৃক্ষমূলে সে একটি লোককে উপবিষ্ট দেখিতে পাইল ।
এই ব্যক্তি ওস্তাদ । ওস্তাদ আতি কষ্টে উঠিয়া বায়রামজিকে নমস্কার করিয়া বলিল, “মহাশয়, আমি বাতে বড় কষ্ট পাইতেছি, কোনও কার্য্যোপলক্ষে আমি গ্রামান্তরে গিয়াছিলাম ; চলিতে চলিতে আমার বাতের বেদনাটা বড় বাড়িয়া উঠিয়াছে, তাই এখানে বসিয়া পড়িয়াছি ; আমার আর এক পা চলিবার যে নাই। যদি আমাকে দয়া করিয়া আপনার গাড়ীতে তুলিয়৷ লন, তাহা হইলে চিরদিন আপনার গোলাম হইয়া থাকিব।”

